
Президентимиз Шавкат 
Мирзиёев 2020 йил 16 сентябрь 
куни сув хўжалигида тежамкор 
технологияларни жорий этиш 
ва давлат-хусусий шериклик 
лойиҳаларини амалга ошириш 
чора-тадбирлари юзасидан виде-
оселектор йиғилишида қуйидаги-
ларни айтиб ўтди:

“Минтақамизда сув танқисли-
ги билан боғлиқ вазият йил-
дан-йилга мураккаблашиб бор-
моқда. Охирги 10 йилда, мисол 
учун, Ўзбекистонда сув ҳажми 12 
фоизга, ўтган йилгига нисбатан 
эса бу йил 15 фоизга камайган.

Ер устидан эгатлаб суғориш 
оқибатида йилига қарийб 5-6 
миллиард куб метр ёки 20 фоиз 
сув далада беҳуда сарфланмоқда” 
[1].

Ер устидан эгатлаб суғоришда 
иш унумининг пастлиги (0,4-1,0 
га бир иш кунига) ва эгат узун-
лиги бўйлаб тупроқнинг ноте-

кис намланишига ҳамда юқори 
суғориш меъёрлари билан суғо-
ришда сув исрофи қийматининг 
юқорилигига қарамасдан, чопиқ 
қилинадиган экинлар етиштири-
ладиган давлатларда, жумладан, 
Марказий Осиё давлатларида бу 
усул кенг қулоч ёйган. 

Юқоридагилардан келиб 
чиқиб, ер устидан берилаётган 
суғориш суви миқдорини ка-
майтириш йўлларини ишлаб 
чиқишимиз лозим экан. Ғўзанинг 
сувга бўлган талабини таъмин-
лашда маълум миқдорда сизот 
сувларидан фойдаланиш учун 
ғўзани субирригация суғориш 
усулида суғориш орқали ғўза 
навининг сув меъёрлари истеъ-
моли ва суғориш тартибини дала, 
ишлаб чиқариш тажрибалари 
асосида ўргандик. 

Ягона тажриба тизими асоси-
да Тошкент вилояти типик бўз 
тупроқлари шароитида тадқиқот 

ишларини олиб бордик (1-жад-
вал). 

Мазкур дала тажриба тизи-
ми 2 вариантдан, 1 хил ўғитлаш 
меъёри, 1 хил нав ва эгат қатор 
орасининг кенглиги 90 см да 
ПСУЕАИТИ (ЎзПИТИ)да ишлаб 
чиқилган услубий қўлланмаларга 
риоя қилинган ҳолда ўтказилди 
[2].

Тажриба даласи тупроғи ме-
ханик таркиби ўрта қумоқ, сизот 
сувлари сатҳи 2,0-2,5 м чуқурлик-
да жойлашганлиги, ҳайдов (0-30 
см) қатламидаги чиринди (гумус) 
миқдори - 1,109%, умумий азот 
- 0,078%, фосфор - 0,136%, 30-50 
см ли қатламда эса чиринди - 
0,984, умумий азот - 0,060 ва 
фосфор-0,104% ни ташкил этди.

Тупроқнинг ҳажмий оғирлиги 
вегетация бошида тупроқнинг 
0-30 см, 30-50 см қатламлари-
нинг ҳажмий оғирлиги миқдори 
1,28-1,32 г/см3 ни ташкил қилди. 

Вегетация 
охирига бориб 
1-вариант 
ишлаб чиқа-
риш назорати-
да тупроқнинг 
0-30 см, 30-50 
см қатламлари-
нинг ҳажмий 

ЕР УСТИДАН БЕРИЛАДИГАН СУҒОРИШ 
СУВИНИ ТЕЖАШ УСУЛИ
Ш. БОТИРОВ, Тошкент ирригация ва қишлоқ хўжалигини механизациялаш муҳандис-
лари институти доценти, қишлоқ хўжалиги фанлари номзоди 

Ситуация с нехваткой воды в на-
шем регионе с каждым годом ухудша-
ется. Например, за последние 10 лет 
объем воды в Узбекистане уменьшил-
ся на 12%, а в этом году по сравнению 
с прошлым годом на 15%.

В результате поверхностного оро-
шения ежегодно на полях теряется 
около 5-6 миллиардов кубометров 
или 20% воды.

The situation with water scarcity 
in our region is getting worse every 
year. For example, over the past 10 
years, water volume in Uzbekistan 
has decreased by 12%, and this year 
compared to last year by 15%.

As a result of surface irrigation, about 
5-6 billion cubic meters or 20% of water 
is lost in the fields annually.

1-жадвал
Тажриба тизими

Вариантлар Суғориш усули Суғориш меьёри,    м3/га

1. Ишлаб чиқариш назорати Фактик ўлчовлар

2.
Субирригация суғориш усулида 

тупроқнинг суғориш олди намлиги 
ЧДНС га нисбатан    70-80-65 %

0-100 сантиметрли 
қатламдаги намлик 

дефицити бўйича

ФОЙДАЛАНИЛГАН АДАБИЁТЛАР РЎЙХАТИ

оғирлиги миқдори 1,32-1,36 г/
см3 ни ташкил этди, яъни тупроқ-
нинг ҳажмий оғирлиги 0,04 г/
см3 га ортди. Вегетация охирига 
бориб 2-вариант субирригация 
суғориш усулида тупроқнинг 
суғориш олди намлиги ЧДНС га 
нисбатан 70-80-65% бўлганида, 
тупроқнинг 0-30 см, 30-50 см 
қатламларнинг ҳажмий оғирлиги 
1,30-1,34 г/см3 ни ташкил қилди. 
Тупроқнинг ҳажмий оғирлиги 
0,02 г/см3 га ортиши аниқланди.

Тажриба даласи тупроғининг 
чекланган дала намлиги сиғими 
ҳайдалма 0-50 см қатламда ту-
проқнинг мутлақ қуруқ массасига 
нисбатан 21,7 %, 0-70 см қат-
ламда 21,6 % ни ва тупроқнинг 
0-100 см қатламида 21,6 % ни 
ташкил этди. 

Ишлаб чиқариш назорати 
вариантида вегетация даврида 
суғориш схемаси 1-3-0, суғориш 
меъёрлари униб чиқиш-гуллаш 
фазасида 1156 м3/га, гуллаш-кў-
сак тугиш фазасида 1018-1142 
м3/га, мавсумий суғориш меъёри 
4390 м3/га дан иборат бўлган уч 
маратоба суғориш ишлари олиб 
борилди. 2-вариантда субиррига-
ция суғориш усулида тупроқнинг 
суғориш олди намлиги ЧДНС га 
нисбатан 70-80-65% бўлганида, 
сув бериш схемаси 1-3-0, униб 
чиқиш-гуллаш фазасида суғориш 
меъёри 986 м3/га, гуллаш-кўсак 
тугиш фазасида суғориш меъ-
ёрлари 701-706 м3/га, мавсумий 
суғориш меъёри 3096 м3/га ёки 
назорат вариантидагига нисба-
тан 1294 м3/га кам миқдорни 

1. Президентимиз Шавкат Мир-
зиёевнинг 2020 йил 16 сентябрь 
куни сув хўжалигида тежамкор 
технологияларни жорий этиш ва 
давлат-хусусий шериклик лойиҳа-
ларини амалга ошириш чора-тад-
бирлари юзасидан видеоселектор 
йиғилишида сўзлаган нутқи.

2. Нурматов Ш ва бошқалар. 
«Дала тажрибаларини ўтказиш 
услублари» ЎзПИТИ, Тошкент-2007.

3. Хамидов М.Х., Шукуруллаев 
Х.И.,  Маматалиев А.Б. Қишлоқ хўжа-
лиги гидротехника мелиорацияси. 
-Тошкент: «Шарқ»  2008. -408 б.

2-жадвал
Суғориш усулининг ғўза ҳосилдорлигига таъсири

№ Суғориш усули

Қайтариқлар бўйича 
пахта ҳосили, ц/га Ўртача 

ҳосил, 
ц/га

Қўшимча 
ҳосил 

назоратига 
нисбатан  ± 

ц/га
I II III

1 Ишлаб чиқариш 
назорати 32,1 32,4 31,8 32,1 -0,0

2

Субирригация 
суғориш усулида 

тупроқнинг суғориш 
олди намлиги ЧДНС 
га нисбатан 70-80-

65 %

35,9 36,3 36,4 36,2 +4,1

ташкил қилди [3].
Етиштирилган пахта ҳосили-

ни нест-нобуд қилмай, ўз вақтида 
йиғиб-териб олиш ўта муҳим 
агротехник тадбир ҳисобланади. 
Кўпгина ҳолларда, ғўза майдон-
ларида 25-30% кўсак очилган 
вақтда теримга тушиш оқибати-
да, тўлиқ етилмаган, яхши очил-
маган кўсаклар пахтаси терилиб, 
пахта ҳосили салмоғи ва сифати 
пасайишига олиб келмоқда. Пах-
та ҳосилини йиғиб-териб олиш 
муҳим агротехник тадбир бўл-
гани учун унга алоҳида эътибор 
қаратиш талаб этилади. Пахта 
ҳосилини сифатли териб олишда, 
энг аввало, далани танлаш ва 
тайёрлаш лозим. Ғўза далалари-
ни пахта ҳосилини териб олишга 
танлашда, аввало, экиш муддат-
ларига эътибор қаратиш дар-
кор. Юқоридагиларни инобатга 
олган ҳолда, тажриба даласида 
кўсакларнинг очилиши 50% дан 
ошгандан сўнг биринчи теримни 
бошладик.  Тажриба даласининг 
ҳар бир делянка – бўлакчаси 
ҳисоб қаторлари – майдонлари-
даги пахталар 3-терим асосида 
ҳисоблаб чиқилди (2-жадвал). 

Ишлаб чиқариш назорати ва-
риантида ўртача ҳосил 32,1 ц/га, 
субирригация суғориш усулида 
тупроқнинг суғориш олди намли-
ги ЧДНС га нисбатан 70-80-65% 
да суғорилгандаги вариантда 
ўртача ҳосил 36,2 ц/га ни ташкил 
этди.

Олинган маълумотларни 
таҳлил қилсак, ишлаб чиқариш 
назорати вариантида ўртача 1 ц 

пахта ҳосилига 136,8 м3/ц, субир-
ригация суғориш усулида ту-
проқнинг суғориш олди намлиги 
ЧДНС га нисбатан 70-80-65% да 
суғорилгандаги вариантда ўртача 
1 ц пахта ҳосилига 85,5 м3/ц сув 
сарфланди.

Тошкент вилояти типик-бўз 
тупроқлар шароитида олиб 
борилган дала тажрибалари асо-
сида куйидагича хулосага кели-
шимиз мумкин: 

1. Субирригация суғориш усу-
лида тупроқнинг суғориш олди 
намлиги ЧДНС га нисбатан 70-80-
65% бўлганда, сув бериш схемаси 
1-3-0, мавсумий суғориш меъёри 
– 3096 м3/га берилган вариантда 
юқори ҳосилдорликка эришдик. 
Ҳосилдорлик 36,2 ц/га етди. 

2. Ишлаб чиқариш назорати 
вариантида, сув бериш схемаси 
1-3-0, мавсумий суғориш меъёри 
4390 м3/га берилганда субирри-
гация суғориш усулида тупроқ-
нинг суғориш олди намлиги 
ЧДНС га нисбатан 70-80-65% 
режимдагига қараганда ривожла-
ниши бироз паст бўлди. Ҳосил-
дорлик 32,1 ц/га етди. 

Олиб борган тажрибамизни 
таҳлил қилиб, шу хулосага кел-
дик: 

Ер устидан берилаётган 
суғориш сувини иқтисод қилиш 
учун Тошкент вилояти типик-бўз 
тупроқлари шароитида ғўзани 
субирригация суғориш усулида 
тупроқнинг суғориш олди намли-
ги ЧДНС га нисбатан 70-80-65% 
намликда суғориш амалга оши-
рилгани мақул.


